MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 25

It-Tlieta, 12 ta’ Ġunju, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fil-4:41 p.m.

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela, l-Onor. Clayton Bartolo, l-Onor. Kristy Debono, l-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Claudio Grech, u l-Onor. Alex Muscat, kienu preżenti.

Kien hemm preżenti wkoll u ħa sehem fid-diskussjoni, l-Onor. Jason Azzopardi.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 24 li saret fil-5 ta’ Ġunju 2018, ġew konfermati. 

Il-Kumitat qabel li l-konferma tal-Minuti ta’ Laqgħa Nru. 22 tiġi posposta għal aktar tard fis-seduta.

DISKUSSJONI DWAR IT-TALBA LI SARET MILL-MEMBRI TAL-OPPOŻIZZJONI GĦAL INVESTIGAZZJONI DWAR IS-SITWAZZJONI TAL-INGAĠĠ TA’ ĦADDIEMA FIL-WASTESERV MATUL IL-PERJODU JANNAR 2016 U ĠUNJU 2017, FLIMKIEN MAT-TALBA TAL-MEMBRI TAL-GVERN LI L-PERJODU TAĦT INVESTIGAZZJONI JIBDA MINN JANNAR 2010. (Kont.)
 
Il-Kumitat irriżuma d-diskussjoni mill-5 ta’ Ġunju, 2018.

Is-Sur Ray Bezzina ġie msejjaħ fil-Kamra tal-Kumitat u wara li ngħata l-ġurament beda jagħti x-xhieda tiegħu.

Fis-6:07 p.m. is-Sur Bezzina spiċċa jagħti x-xhieda tiegħu u ġie mitlub jirtira mill-Kamra.

Id-diskussjoni dwar dan is-suġġett kienet interrotta u baqgħet aġġornata.

MINUTI

L-Onor. Robert Abela ippropona din l-emenda:

Fit-tielet paragrafu taħt it-titlu “Korrispondenza”, għandhom jitneħħew il-kliem “li n-naħa tal-Gvern kienet se tiddeċiedi dwar l-għażla tar-rapport li jmiss wara li jingħalaq il-każ li kien qed jiġi diskuss preżentement mill-Kumitat” u minflok jidħlu l-kliem ““l-ewwel nagħlqu dan il-każ, imbagħad niddeċiedu.”.
 
Il-Kumitat qabel unanimament ma’ din l-emenda u l-Minuti tal-Laqgħa Nru. 22 li saret fit-22 ta’ Mejju 2018, kif emendati verbalment, ġew konfermati. 

Fis-6:10 p.m. iċ-Chairman aġġorna l-Kumitat għal nhar it-Tlieta, 19 ta’ Ġunju 2018, fl-4:30 p.m., bl-istess aġenda.  Ix-xhud kellu jiġi ndikat aktar ‘il quddiem mill-Membri tan-naħa tal-Gvern.

